
Bases da tramitaciéon e concesién, polo Instituto Ourensan de Desenvolvemento
Econémico (Inorde), organismo auténomo da Deputaciéon de Ourense, mediante
convocatoria publica, a través do procedemento de concorrencia competitiva, de
subvenciéns para a financiacién de acciéns de dinamizacién e promocién do
comercio local realizadas por asociaciéns de comerciantes da provincia de
Ourense e tamén por asociaciéns empresariais municipais ou comarcais da
provincia de Ourense das que formen parte comerciantes, durante o ano 2025, e

a slla convocatoria.

Primeira. Obxecto.

1. O obxecto destas bases € a regulacion da tramitacion e concesion, por parte
do Instituto Ourensan de Desenvolvemento Econdémico (Inorde), organismo autbnomo
da Deputacién de Ourense, mediante convocatoria publica, a través do procedemento
de concorrencia competitiva, de subvencions para o financiamento de accions de
dinamizacion e promocion do comercio local realizadas por asociacions de
comerciantes da provincia de Ourense e tamén por asociaciéns empresariais
municipais ou comarcais da provincia de Ourense das que formen parte comerciantes,
durante o ano 2025.

2. Para os efectos desta convocatoria, consideraranse accions de dinamizacion
e promocion do comercio local, entre outras, as exposicions e certames orientados a
comercializacion de produtos locais e as campanas dirixidas a captacion de socios e
potenciais clientes.

3. Cada entidade interesada presentara un uUnico proxecto relativo a unha
accién ou a un conxunto de accions. Non se admitird a presentacion de mais dun
proxecto por interesado, non admitindose a tramite ningunha das solicitudes
presentadas por a entidade que infrinxa o establecido nesta base.

4. En todo caso, sO poderan ser obxecto de subvencion os proxectos cuxo
orzamento sexa, como minimo, de catro mil (4.000,00) euros. Non se admitiran a tramite
as solicitudes referidas a proxectos de importe inferior.

5. O importe total do proxecto non podera ser superior a sete mil (7.000,00)

euros.

Segunda. Beneficiarios.
Poderan ser beneficiarios das subvencidons concedidas ao abeiro desta

convocatoria asociacions de comerciantes da provincia de Ourense e tamén
asociaciéons empresariais municipais ou comarcais da provincia de Ourense das que
formen parte comerciantes.

Terceira. Dispofiibilidades orzamentarias.

O financiamento das subvencions reguladas na presente convocatoria
realizarase con cargo a aplicacion 42211/489.06 dos orzamentos do Inorde para o
exercicio 2025. A contia total maxima de subvencions susceptibles de concesion ao
abeiro desta convocatoria é de corenta e dous mil (42.000,00) euros.

Cuarta. Contia méxima das subvenciéns.

1. A contia das subvenciéns obxecto desta convocatoria consistira nunha
porcentaxe do orzamento dos proxectos seleccionados, podendo acadar, como
maximo, 0 80% do custo total de cada proxecto, de tal maneira que ningun beneficiario
podera obter, ao abeiro desta convocatoria, subvencions por importe superior a cinco
mil seiscentos euros (5.600,00 €).

uinta. Solicitudes: lugar, prazo de presentacién e documentacion.

1. As solicitudes, subscritas polo representante legal da entidade interesada,
dirixidas a Presidencia do Inorde, se presentaran de forma telematica, a través do
rexistro xeral da sede electronica da  Deputacion de  Ourense,

(https://sede.depourense.es/), dirixida o Inorde, a través do catalogo de tramites do

rexistro electrénico, no que se utilizard o tramite denominado “solicitude de propdsito
xeral”. Da mesma maneira se realizara calquera outro tramite ulterior no expediente,
incluida a presentacion, no seu dia, da documentacion xustificativa da subvencion.

2. O prazo improrrogable de presentacion de solicitudes sera dun mes, contado
desde a publicacién da convocatoria e do extracto da mesma no Boletin Oficial da
Provincia de Ourense. Se entendera como Ultimo dia do prazo o correspondente ao
mesmo ordinal do dia da publicacién. Se nese mes de vencemento no houbera dia
equivalente a aquel en que comeza o computo, se entendera que 0 prazo expira o
ultimo dia do mes. Cando o ultimo dia do prazo sexa inhabil, se entendera prorrogado

ao primeiro dia habil seguinte. Non se admitira ningunha solicitude presentada no

rexistro sinalado no paragrafo anterior, nunha data posterior & terminacion do prazo.

3. As solicitudes deberan formularse achegando a seguinte documentacion:

a) Documentacién administrativa:

i) Solicitude dirixida & Presidencia do Inorde no modelo oficial, recollido no
Anexo | destas bases.

i) Certificado do acordo de aprobacion, polo correspondente &érgano
competente da entidade da solicitude de subvencion para o proxecto que se presente.

iii) Copia da acta de constitucion da entidade, estatutos vixentes e inscriciéon no
rexistro correspondente.

iv) Copia do CIF da entidade.

v) Copia do DNI do representante da entidade.

vi) Poder co que actle o/a representante da entidade, agas que a dita funcion
lle corresponda conforme os estatutos, en razén do seu cargo na entidade, en cuxo
caso a validez da representacion acreditarase mediante documento acreditativo do
seu nomeamento ou eleccién, acompafiado dun certificado do secretario/a da
entidade que acredite que contindia no cargo.

vii) Declaracion responsable comprensiva do feito de non atoparse incurso a
entidade solicitante nas prohibicions recollidas nos apartados 2 € 3 do artigo 13 da Lei
Xeral de Subvencions, nin o/a seu/slia representante nos supostos de
incompatibilidade establecidos no artigo 13.2.d da Lei xeral de subvenciéns, no
modelo recollido no anexo Il destas bases.

viii) Certificados de que a entidade se topa ao dia nas suas obrigas tributarias,
coa Facenda Estatal e Autonémica de Galicia, € coa Seguridade Social.

ix) Certificado da conta aberta en entidade financeira na que se debera aboar
a subvencion, en caso de concederse.

x) Declaracion da entidade solicitante da subvencion na que figure o conxunto
de subvenciéns publicas solicitadas para os mesmos fins, tanto as aprobadas ou
concedidas, como as pendentes, asi como as aportacions de entidades privadas, no

modelo recollido no anexo lll destas bases.

xi) Certificado do numero de socios da entidade. No caso de asociacions
empresariais municipais ou comarcais da provincia de Ourense, ademais, certificado
do numero de socios que sexan comerciantes.

b) Documentacién para a valoracién das solicitudes:

i) Unha memoria descritiva do proxecto, debidamente asinado por o/a
representante legal da entidade, na que se expofian a accion ou acciéns que
comprende, con unha extension de hasta dez péxinas, incluidas fotografias, que
contefia 0s seguintes apartados:

- Descricion das actividades que a integran.

- Obxectivos que se pretenden acadar coa organizacion da actividade ou
actividades.

- Alcance do proxecto: numero de socios e publico.

- Plan de comunicacion das acciones a realizar.

- Sostenibilidade e participacion na economia circular das acciones do
proxecto.

- Prazo ou data de execucioén das actividades.

ii) Orzamento individualizado e detallado en ingresos e gastos da accion ou
accions a realizar, no que se indicara o importe e porcentaxe de autofinanciamento.

4. Advirtese, expresamente, que non seran obxecto de valoracion,
denegandose a concesion da subvencién, aquelas solicitudes nas que non se
acheguen a memoria descritiva co contido definido no apartado i) e 0 orzamento do
apartado ii), ambos do apartado b) do paragrafo 3 anterior. Procederase de igual xeito
nos supostos en que 0s documentos presentados se atopen incompletos, padezan de
defectos esenciais que impidan ou dificulten gravemente a sta valoracién ou contefian
datos ou previsions de dificil ou imposible realizacion.

Sexta. Gastos subvencionables.

1. Considéranse gastos subvencionables aqueles que, atopandose incluidos
nos conceptos recollidos no artigo 31 da Lei xeral de subvencions, forman parte do
desenvolvemento da actividade ou programa de actividades obxecto desta
convocatoria e son realizados antes da data de xustificacion da subvencion, e, en todo

caso, antes da data de finalizacion do prazo de xustificacion establecido no paragrafo

1 da base decimo terceira ou, no seu caso, da data determinada na resolucion de
concesion da sua eventual prérroga.

2. En todo caso, non teran o caracter de gastos subvencionables os seguintes:

a) Gastos de mantemento de locais.

b) Gastos de persoal, salvo que consistan nun contrato especifico para a

realizacion do proxecto obxecto da subvencion.

c) Investimentos consistentes na realizacion de calquera tipo de obras.

d) Gastos de adquisicion de bens inventariables.

e) Os impostos indirectos, cando sexan susceptibles de recuperacion ou

compensacion, € 0s impostos persoais sobre a renda.

f) Os xuros, recargas e sancions administrativas e xudiciais.

g) Xuros debedores de contas bancarias.

Sétima. Procedemento de concesién.

1. O procedemento de concesién sera o de concorrencia competitiva.

2. Corresponderalle & Presidencia do Inorde, por delegacion da Comision
Executiva, 6 abeiro do establecido no artigo 12.2.1) dos Estatutos do Inorde, en relacion
co 11.f) dos ditos Estatutos, ditar os actos de tramite e impulso do procedemento, a
resolucion do concurso, concedendo ou denegando as subvencions solicitadas, a
tramitacion e resolucion do procedemento de xustificacion das subvenciéns e o
exercicio das facultades de reintegro e perda do dereito ao cobro das subvencions,
dandolle conta & Comision Executiva na primeira sesion que celebre.

3. Rematado o prazo de presentacion de solicitudes, estas remitiranse aos
servizos do Inorde, para a instrucion do expediente e comprobacion da correccion da
documentacion administrativa achegada.

4. Examinada a documentacion, a Presidencia do Inorde concederd, no seu
caso, un prazo de ata dez dias habiles para a emenda de deficiencias materiais das
que adoeza a documentacion administrativa presentada, o que se notificara
electronicamente a entidade interesada. Dado o caracter competitivo do
procedemento, advirtese expresamente que en ningln caso se concedera prazo para

a mellora da documentacion valorable.

5. Transcorrido o prazo de emenda de deficiencias, e instruido o expediente
polos servizos do Inorde, estes emitiran informe con proposta de admisién e non
admision de solicitudes e remitiranlle o expediente & comision de valoracion, que
procedera a formular a proposta de resolucion conforme coas regras seguintes:

a) Con respecto aos proxectos para 0s que non se achegase de modo completo
no prazo establecido a documentaciéon administrativa, formularase proposta de non
admision a tramite das suas solicitudes.

b) Con respecto ao resto de proxectos, proporase a sta admision a tramite,
procedendo a formular proposta de valoracion das solicitudes conforme cos criterios
recollidos na base novena.

6. A proposta provisional de resolucion se notificara electrénicamente as

entidades solicitantes e se publicara na paxina web do Inorde, http://www.inorde.com,

concedéndose prazo de audiencia o0s interesados, por prazo de dez dias habiles,
contados dende a Ultima data sexa a de notificacion ou da publicacion. Durante o dito
prazo, os interesados poderan formular as alegacions que estimen oportunas fronte a
proposta provisional. As ditas alegacions seran resoltas expresamente pola comision
de valoracion a través da proposta definitiva. No caso de non formularse alegacions, a
proposta provisional considerarase definitiva, continuandose coa tramitacion conforme
co disposto nas bases decima e decimo primeira.

Octava. Comisién de Valoracion.

1. A comision de valoracion estaréa integrada polos seguintes membros:
- Presidente: o Presidente do Inorde.
- Vogais:
* Vicepresidente primeiro/a do Inorde.
* Secretario/a do Inorde ou funcionario/a que legalmente o substitia.
* Interventor/a do Inorde ou funcionario/a que legalmente a substitua.
* Xerente do Inorde.
2. Actuara como secretario/a da comision o secretario/a do Inorde ou funcionario/a
que legalmente o substitia, coas funcions propias dun/dunha secretario/a de actas, sen

prexuizo da sua condicién de vogal.

3. Sé é o caso, a Presidencia podera nomear técnico/as e experto/as de
recofiecida competencia na materia obxecto da subvencidon que actuardan como
asesores da comision.

Novena. Criterios para a concesién de subvenciéns.

1. Para a concesiéon das subvencions, asi como para la fixacion da sua contia,
a comision de valoracion tera en conta unicamente o orzamento da actividade,
valorandose ata un maximo de 50 puntos, asignandoselle a maior puntuacion a
actividade con maior orzamento, e valorandose o resto de maneira proporcional.

2. A comision de valoracion, en atencion ao numero de proxectos solicitados,
poderd establecer a necesidade de obter unha puntuaciéon minima para a concesion
de subvencions. Dita puntuacion minima sera, como maximo, de 20 puntos. No seu
caso, 0s proxectos que obtefian unha puntuacion inferior & minima establecida pola
comision de valoracion se incluiran na lista de reserva prevista no paragrafo 5 da base
décima.

3. Con independencia da sua valoracién, en ningun caso se lle concedera a un
proxecto unha subvencion superior a da contia pedida na solicitude.

4. En todo caso, se aplicara a regra establecida na base cuarta, asi como os
limites de financiacion previstos na base decimo sexta, para a asignacion da contia
das subvencions.

Decima. Resolucién.

1. A proposta da comision de valoracion elevarase a Presidencia do Inorde para
a sula resolucion. O prazo maximo de resolucién sera de tres mes desde o remate do
prazo de correccion de deficiencias documentais, de ser o caso, ou desde o remate
do prazo de presentacion de instancias. O vencemento do prazo maximo sen haberse
notificado a resolucion tera o efecto dun acto presunto desestimatorio.

2. A resolucion axustarase a proposta da comision de valoracion, agas naquel
suposto en que a Presidencia do Inorde considere que a proposta incorre en infraccion
do disposto nestas bases ou na lexislacion aplicable, en cuxo caso solicitaralle a
comision, tras os informes previos que considere oportunos, a formulacion dunha nova

proposta axustada as bases e & normativa de aplicacion. A comision debera formular

esta nova proposta no prazo de quince dias. No caso de non o facer asi, a Presidencia
resolvera conforme coa proposta inicial, introducindo as modificacions precisas para
garantir o cumprimento do establecido nas bases e na lexislacion vixente.

3. Os beneficiarios poderan rexeitar a subvencién concedida no prazo de
quince dias desde a publicaciéon do acordo de concesién no Boletin Oficial da
Provincia. En caso de que non comuniquen de xeito expreso o seu rexeitamento,
entenderase que aceptan a subvencion na contia concedida

4. O incumprimento da obriga de comunicar a renuncia a subvencion podera
ser considerado infraccion administrativa, conforme co disposto no artigo 56 da Lei
Xeral de Subvenciéns, dando lugar & incoacién do correspondente procedemento
sancionador.

5. No suposto de que existisen proxectos de actividades que, cumprindo cos
requisitos establecidos nestas bases, non puidesen obter subvencién debido ao
esgotamento do crédito dispofiible coa concesion das subvenciéns as solicitudes que
obtivesen maior puntuacion, a resolucion conterd unha relacion ordenada destas
solicitudes, para os efectos previstos no artigo 63.3 do Regulamento da Lei Xeral de
Subvencions. Na sUa virtude, e en caso de producirse remanentes pola renuncia ou
perda do dereito as subvencions por parte dalgun beneficiario, a Presidencia, sen
necesidade de proceder a unha nova convocatoria, podera acordar a concesion da
subvencion que proceda ao seguinte ou seguintes solicitantes, por orde de puntuacion.
Decimo primeira. Publicacién do acordo de concesion.

A resolucion do procedemento se publicara no Boletin Oficial da Provincia de
Ourense, desde cuxa data se computaran 0s prazos para 0 exercicio dos recursos
administrativos e accions xudiciais que correspondan. Dita resolucion tamén sera
publicada na paxina web do Inorde, http://www.inorde.com, asi como na Base de
Datos Nacional de Subvencions, e sera obxecto de comunicacion electronica
individualizada os interesados.

Decimo segunda. Requisitos de comunicacién e visibilidade da subvencién por

parte do beneficiario.
1. O beneficiario da subvencién ten a obriga xeral de recofiecer o orixe e

garantir a visibilidade da financiacion de caréacter publico recibida do Inorde, polo que

debera adoptar medidas de comunicacion vy visibilidade da subvencion concedida
debendo realizar as seguintes medidas de difusion:

a) A inclusion da imaxe institucional do Inorde ou unha lenda alusiva o feito de
que a actividade estd subvencionada polo Inorde nos materiais impresos, como
carteis, entradas, prospectos, boletos ou outros, € no material audiovisual que se
realice da actividade.

b) Na paxina web e nas contas do beneficiario nas redes sociais.

c) As actividades de comunicacion do beneficiario relacionadas coa accion ou
accions subvencionadas.

2. No caso de incumprimento desta obriga, o Inorde poderéa ordenar a adopcion
das medidas alternativas previstas no artigo 31 do Regulamento da Lei xeral de
subvencions. No caso de que se incumpran tamén estas medidas, 0 incumprimento
da obriga podera ser causa de perda do dereito & subvencion ou de reintegro ata un
importe do 20% da subvencion concedida, importe que se determinara en funcion da
gravidade do incumprimento.

3. Non obstante, non se esixira o cumprimento desta obriga no suposto de
actividades xa  totalmente realizadas con anterioridade & resolucion desta
convocatoria. En todo caso, nas actividades de comunicacion posteriores si debera
facerse referencia a financiacion de caracter publico recibida do Inorde.

Decimo terceira. Xustificacién da subvencién.

1. O prazo para a xustificacion da subvenciéon rematara o dia 31 de outubro de
2025. O dito prazo tera como regra xeral caracter improrrogable, agas causa de forza
maior debidamente acreditada pola entidade interesada, que en todo caso debera
solicitar a oportuna proérroga antes do 31 de outubro de 2025. En ningun caso se
poderan conceder prorrogas por un periodo superior a un mes e medio.

2. A competencia para declarar xustificada ou non a subvencion, asi como para
0 exercicio das acciéns de reintegro o declaracion de perda do dereito a subvencion

e para o exercicio da potestade sancionadora, correspéndelle a Presidencia do Inorde.

3. A subvencion xustificarase ante o Inorde, mediante a presentacion, na forma

establecida no apartado 1 da base quinta, da conta xustificativa, de conformidade co

que dispofien os artigos 30 e 31 da Lei Xeral de Subvencions e o artigo 72 do
Regulamento da antedita Lei, conformada polo Presidente da asociacion beneficiaria,

integrada polos seguintes documentos:

A) Memoria da actuacion xustificativa do cumprimento das condicions impostas
na concesion da subvencidon con indicacién das actividades realizadas e dos
resultados obtidos.

B) Relacion clasificada dos gastos da actividade, con identificacion do acredor
e do documento, o seu importe € a data de emision.

C) Relacion detallada dos ingresos obtidos para a actividade.

De ser o caso, nas relacions sinaladas nos apartados B) e C) indicaranse as
desviacions acaecidas verbo do orzamento presentado coa solicitude, tanto no relativo
aos ingresos como aos gastos.

D) Certificacions de estar ao dia no cumprimento das obrigacions tributarias
coa Facenda Estatal, Autonémica de Galicia e coa Seguridade Social.

E) Facturas xustificativas dos gastos. Exceptlanse do anterior aqueles gastos
respecto os cales non exista obriga legal de facturar, ou ben non sexa posible a emision
de factura debido & natureza do gasto subvencionable. Nestes supostos
consideraranse como documentos de valor probatorio os seguintes:

- No caso de gastos de persoal, as nébminas, acompanadas dos documentos
de cotizaciéon ante a Seguridade Social e o pagamento correspondente ao recibo de
liquidacion de cotizacions (antigo TC1), e os modelo 111 de retenciéns e ingresos a
conta de IRPF e 0 seu pagamento, e/ou o modelo 190 de retenciéns e ingresos a conta
do IRPF (resumo anual), correspondentes ao periodo obxecto de subvencion. Non se
entenderan xustificados os gastos de persoal que non vefian acompanados de tédolos
documentos relacionados anteriormente.

- No resto de supostos, admitirase como documento acreditativo do gasto un
recibo asinado polo pagador e polo prestador do servizo (no que deberé figurar a
retencion do IRPF, de ser aplicable) e, no seu caso, o modelo 111 de retenciéns e

ingresos a conta do IRPF e o seu pagamento, e/ou o modelo 190 de retencion e

ingresos a conta do IRPF (resumo anual), en relacion cos importes retidos polo dito
concepto.

En todo caso, os documentos xustificativos presentados, tales como facturas,
recibos e demais documentos analogos, deberan reunir os requisitos que estableza a
normativa fiscal vixente, en particular no que se refire 4 normativa do imposto sobre o
valor engadido e do imposto sobre a renda das persoas fisicas.

Se excluira totalmente da xustificacion, aqueles documentos de gasto que
sendo obrigatorio a aplicacion de retencién, esta non conste.

En todos os casos e de conformidade co artigo 31.3 da Lei 38/2003, xeral de
subvencions, no suposto de que o importe do gasto subvencionable supere as contias
establecidas na Lei de contratos do sector publico (LCSP) para o contrato menor, o
beneficiario debera solicitar como minimo tres ofertas de diferentes provedores, con
caracter previo a contraccion do compromiso para a obra, a prestacion do servicio ou
a entrega do ben, salvo que polas suas especiais caracteristicas non exista no
mercado suficiente nimero de entidades que os realicen, presten ou subministren, ou
salvo que o gasto se realizase con anterioridade a subvencion. En consecuencia,
deberan achegar a correspondente documentacion que acredite o0 cumprimento deste
extremo.

De conformidade co establecido no artigo 31.8 da Lei xeral de subvencioéns, os
tributos son gasto subvencionable cando o beneficiario da subvencion os aboa
efectivamente. En ningun caso, se consideran gastos subvencionables os impostos
indirectos cando sexan susceptibles de recuperacién ou compensacion nin 0s
impostos persoais sobre a renda. En consecuencia, e para os efectos de considerar
como gasto subvencionable o IVE dos documentos de gastos presentados para
xustificar a subvencion concedida, o beneficiario debera cubrir o anexo IV e achegar
a documentacion que proceda.

F) Acreditacion fidedigna do pagamento dos gastos.

G) Certificacion do IBAN da conta expedida pola entidade financeira
correspondente, se fose distinta da aportada coa solicitude.

H) Acreditacion das medidas de comunicacion, visibilidade e difusion da

subvencion concedida, adoptadas nos termos establecidos na base decimo segunda,

mediante a presentacion, no seu caso, de copia do material impreso e do publicado
en medios de comunicacion social escritos, podcats ou audios de comunicacions
radiofénicas, videos de comunicacions audiovisuais, fotografias das actividades
realizadas e do material grafico exposto, pantallazos de sUa paxina web e redes sociais
que reflexen a sUa inclusion nos mesmos, asi como la indicacion da direccion de dicha

péaxina web e do nome da conta, para a sia comprobacion.

4. O abeiro do establecido no artigo 31.2 da Lei Xeral de Subvencions,
considerarase como gasto efectivamente realizado aquel cuxa obriga de pago fose
contraida antes do vencemento do prazo de xustificacién da subvenciéon ou, no seu
caso, da data determinada na resolucién de concesion da sda eventual préorroga.

5. No exercicio das suas facultades de control financeiro, a Intervencion podera
realizar procedementos simplificados de control financeiro, consistentes en esixir, a
partir do mes seguinte ao do pago da subvencion, a acreditacion do pago da totalidade
dos gastos incluidos na conta xustificativa. O incumprimento desta obriga daré lugar a
obriga de reintegro por parte do beneficiario, asi como & imposicion das sancions que
procedan.

6. No suposto que se advirta, no tramite de xustificacion da subvencion, a falla
total ou parcial da xustificacion esixible, procederase a incoacion do expediente de
perda total ou parcial, segundo corresponda. No suposto de procedementos de perda
parcial do dereito a subvencion, estes se tramitaran de maneira acumulada co
procedemento de xustificacion, resolvéndose nun Unico acto administrativo todas as
cuestions que suscite o expediente.

7. De conformidade co artigo 15.1 b) da Ordenanza xeral de subvencions da
Deputacion Provincial de Ourense, para considerar xustificada a execucion do
proxecto subvencionado, a conta xustificativa presentada deberéa acreditar a sua
realizacion completa, independentemente que o importe da subvenciéon concedida
sexa inferior 6 orzamento total do proxecto. No suposto en que s6 se xustifique unha
contia inferior, a subvencién reducirase proporcionalmente, agas nos seguintes
supostos, nos que procedera a perda total do dereito a subvencion e, no seu caso, o

reintegro da subvencién percibida:

a) Que a reducion supofa o total incumprimento da finalidade da subvencion.

b) Que a reducién do orzamento da actuacion executada con respecto ao
presentado coa solicitude sexa tal que, de ser tida en conta na valoracion efectuada
para a concesion, tivese dado lugar & denegacion da subvencién e, en todo caso,
cando o importe xustificado sexa inferior a catro mil (4.000,00) euros.

8. Igualmente, non se considerara xustificada unha subvencion cando, ainda
manténdose a contia de gasto prevista, se producisen cambios ou modificacions de
caracter substancial no proxecto, entendendo por tales aqueles que, de ter sido
contemplados na solicitude, terian dado lugar a unha valoracion inferior do proxecto,
ou aqgueles que consistan na realizacién dunha actividade esencialmente distinta &
proxectada.

9. Naqueles casos nos que as modificacions so afecten a parte do proxecto, a
subvencion podera considerarse parcialmente xustificada na parte non afectada,
declarandose a perda do dereito a subvencion correspondente €, no seu caso, O
reintegro o resto.

10. En todo caso, cando a contia do gasto xustificado sexa inferior ao 25% do
orzamento presentado coa solicitude de subvencidon, esta entenderase
automaticamente como non xustificada, dando lugar ao reintegro ou perda total do
dereito & subvencion.

11. De advertirse deficiencias de caracter emendable na conta xustificativa, a
Presidencia do Inorde concedera un prazo de dez (10) dias habiles para a sia emenda,
0 que se notificara electronicamente a entidade interesada.

12. Se a conta xustificativa fose presentada correctamente, mediante resolucion
da Presidencia do Inorde se declararé xustificada a subvencion, o que se notificara a
entidade interesada, con indicacion dos recursos que procedan e do prazo maximo de
pago.

13. Sen prexuizo do anterior, € adicionalmente ao control financeiro simplificado
previsto no ultimo paragrafo do apartado 6 desta base, a Intervenciéon do Inorde podera
esixir aqueles documentos ou xustificantes complementarios que, motivadamente, se

consideren oportunos para unha fidedigna acreditacion da realizacion do gasto.

Rua do Progreso, 53 12 planta « 32003 Ourense Tel. +34 988 317 930
www.inorde.com e-mail: inorde@inorde.com



,,,,,fji-‘?.,," l

= linorde
DEPUTACION Instituto Ourensan de
OURENSE Desenvolvemento Econémico

Igualmente, podera realizar funcions de inspeccion e control financeiro das entidades
beneficiarias, de conformidade co establecido na Lei xeral de subvencions.
Decimo cuarta. Pago da subvencion.

1. De acordo co establecido no artigo 16 da Ordenanza xeral de subvencions
da Deputacion de Ourense, as subvencions, como regra xeral, seran aboadas ao
beneficiario, unha vez xustificadas, no prazo maximo de trinta dias naturais dende que
se dite a Resolucion da Presidencia pola que se tefia por xustificada a subvencion.

2. Poderan realizarse pagos anticipados, previa solicitude do interesado,
suxeitos a constitucion de garantia, segundo o establecido nos artigos 17 da Lei xeral
de subvencioéns, 45 do Regulamento da Lei xeral de subvencions e 16 da Ordenanza
xeral de subvencions da Deputacion de QOurense, salvo as excepcions
correspondentes, por importe do 100% do anticipo solicitado.

3. Poderan realizarse pagamentos a conta, tras a solicitude previa do
interesado, que consistiran na realizacion de pagos fraccionados que responderan ao
ritmo de execucion das accions subvencionadas, aboandose por contia equivalente a
xustificacion presentada. Para a realizacion dos pagamentos a conta, deberan
presentarse as facturas e xustificantes do gasto correspondentes. En todo caso, a
realizacion destes pagamentos non implica unha declaracion definitiva como
xustificado do gasto correspondente, nin exime da necesidade de presentar a conta
xustificativa completa ao remate da execucion do proxecto. En consecuencia, no caso
de que a subvencién non se estimase xustificada no tramite final, o Inorde podera esixir
0 reintegro das cantidades aboadas a conta, de concorrer causa legal conforme ao
artigo 37 da Lei xeral de subvencions.

Decimo quinta. Obrigas dos beneficiarios.

Con carécter xeral, os beneficiarios asumiran todas as obrigas impostas pola
Lei xeral de subvenciéns. En particular, quedan suxeitos as obrigas de control
financeiro e reintegro nos casos previstos na dita lei, asi como as obrigas de
publicidade.

Decimo sexta. Compatibilidade con outras axudas ou subvenciéns publicas.
1. Con caracter xeral, as subvencions concedidas ao abeiro desta convocatoria

son compatibles con outras axudas ou subvenciéns publicas, concedidas por

Rua do Progreso, 53 12 planta « 32003 Ourense Tel. +34 988 317 930
www.inorde.com e-mail: inorde@inorde.com



eeese@e00ne

= linorde
DEPUTACION Instituto Ourensan de
OURENSE Desenvolvemento Econémico

administracions publicas distintas da propia Deputacion de Ourense ou do seu
organismo autbnomo, o Inorde, para os mesmos gastos ou por entidades ou empresas
privadas, sempre que o conxunto das ditas axudas non exceda do 100% do gasto da
actividade subvencionada.

2. Asi mesmo, estas subvencions tamén seran compatibles coas subvencions
concedidas pola Deputacion de Ourense sempre que se trate de procedementos de
concorrencia competitiva e sempre que o conxunto das ditas axudas non exceda do
100% do gasto da actuacion subvencionada ni dos limites previstos na base carta.
Decimo sétima. Reintegro ou perda do dereito ao cobro das subvenciéns.

1. No caso de incumprimento do beneficiario por algunha das causas previstas
no artigo 37 da Lei xeral de subvencions, procederase a tramitacion dun expediente
de perda do dereito & subvenciéon concedida ou, se é o0 caso, de reintegro. A obriga
de reintegro ou a perda do dereito podera ser total ou parcial, en funcién da gravidade
do incumprimento do beneficiario, graduandose de acordo co principio de
proporcionalidade. En todo caso, o reintegro incluira sempre e como minimo 0s

importes cuxo gasto non se xustificase en prazo.

2. No suposto de procedemento de perda do dereito aoc cobro da subvencion
de caracter parcial, pola falla parcial da xustificacion esixible advertida no tramite de
xustificacion da subvencion, se estara ao establecido no apartado 7 da base decimo
terceira.

3. O acordo polo que se inicie 0 procedemento de reintegro, total ou parcial, ou
de perda total do dereito & subvencién, no que deberan indicarse a causa que
determina o seu inicio, as obrigas incumpridas e o importe da subvencion afectado, se
lle comunicaré electronicamente & entidade beneficiaria, concedéndolle un prazo de
quince dias habiles para que alegue ou presente 0os documentos que estime
pertinentes. Concluidas estas actuaciéns e emitidos os informes oportunos, se ditara a
resolucion que corresponda pola Presidencia do Inorde. A resolucion sera notificada
ao interesado requirindoselle, no seu caso, para realizar o reintegro correspondente no
prazo e na forma que establece o Regulamento Xeral de Recadacion.

Decimo octava. Réxime de proteccién de datos achegados coa solicitude.

1. O tratamento polo Inorde dos datos persoais do solicitante achegados coa
solicitude fundase no disposto nos apartados c) e e€) do artigo 6 do Regulamento UE
2016/679 do Parlamento Europeo e do Consello, de 27 de abril de 2016, relativo a
proteccion das persoas fisicas no que respecta ao tratamento dos datos persoais € & libre
circulacion destes datos, asi como no artigo 8 da Lei Organica 3/2018, de 5 de
decembre, de Proteccion de Datos Persoal e garantia dos dereitos dixitais, ao ser a
achega dos datos e informacions esixidas nas presentes bases necesaria para o
cumprimento do disposto na lexislacion xeral de subvencions. En consecuencia, a
negativa a facilitar estes datos ao Inorde determinara a exclusion do interesado do
procedemento.

2. En cumprimento do establecido no artigo 13 do Regulamento UE 2016/679 do
Parlamento Europeo e do Consello, de 27 de abril de 2016, relativo & proteccion das
persoas fisicas no que respecta ao tratamento dos datos persoais € a libre circulacion
destes datos, inférmase aos interesados do seguinte:

a) O responsable do tratamento dos datos € o Instituto Ourensan de
Desenvolvemento Econdmico, cuxo representante legal € o seu Presidente, don Rosendo
L. Fernandez Fernandez, con domicilio a efectos de notificacions na rda Progreso, n°
53,1°, 32003, en Ourense, teléfono de contacto 988317930 e correo electrénico:

inorde@inorde.com

b) O delegado de proteccion de datos, con domicilio a efectos de notificacions na
ria Progreso, n° 32, 32003, en Ourense, teléfono de contacto 988317500 e correo

electronico: DPO@depourense.es

c) Os datos subministrados coa solicitude se destinan unicamente a garantir o
cumprimento do establecido na lexislacion xeral de subvencions e & valoracion da sua
solicitude. Ademais, e en cumprimento do establecido nos artigos 20 da Lei 38/2003 xeral
de subvencioéns, 15 da Lei 9/2007 de subvencions de Galicia e 8.1.c) da Lei 19/2013, de
9 de decembro, de Transparencia € Bo Goberno, a informacion relativa as subvencions
concedidas, ali prevista, sera obxecto de publicacion, ademais de no Boletin Oficial da
Provincia, na Base de Datos Nacional de Subvencions e no portal de transparencia da
Deputacion Provincial de Ourense. Publicaranse igualmente nos lugares indicados as

actas da comision de valoracion, o anuncio de iniciacion do tramite de audiencia e a

resolucion do concurso, nas que se reflectiran as puntuacions obtidas polos solicitantes.
As publicacions referidas se manteran durante un prazo minimo de catro anos dende a
realizacion da publicacion, podendo, a partir dese prazo, ser suprimida a publicacion de
oficio polo Inorde ou ben a solicitude dos interesados, dirixida ao responsable do
tratamento. En todo caso, as solicitudes e o resto de documentaciéon que conste no
expediente atoparase a disposicion doutros interesados no procedemento para os solos
efectos da formulacion de reclamacions ou interposicion de recursos que legalmente
procedan contra o acto de adxudicacion, e baixo a condicidon de que os datos de
identidade persoal dos interesados non se poidan facer publicos.

d) A base xuridica do tratamento dos datos achegados coa solicitude & a
necesidade deses datos para o cumprimento das obrigas legais que impdn a lexislacion
xeral de subvencions, en tanto que Administracion publica concedinte (artigo 6.1.¢c) do
regulamento UE 2016/679 e, no caso dos datos para acreditacion do cumprimento dos
requisitos especificos da convocatoria e valoracion de solicitudes, a necesidade deses
datos para dar satisfaccion & finalidade de interese publico perseguida coa presente
convocatoria (artigo 6.1.e) do Regulamento UE 2016/679).

e) Os datos subministrados ao Inorde seran tratados exclusivamente polo persoal
autorizado do Inorde para a tramitacion da solicitude, suxeitos a deber de reserva. Estes
datos poderan ser cedidos a terceiras persoas nos seguintes casos:

- Ao resto de solicitantes ou aos seus representantes legais cando asi o reclamen
para a formulacion de reclamacions ou interposicion de recursos contra o acto de
adxudicacion.

- A Presidencia da Deputacion Provincial de Ourense e aos xulgados e tribunais,
para os efectos da resolucion dos recursos administrativos e xudiciais que poidan
interpofierse contra a decision de adxudicacion, asi como ao Ministerio Fiscal, Valedor do
Pobo, Defensor do Pobo, Tribunal de Contas e Consello de Contas, na medida en que
sexa necesario para o exercicio das funcions destas autoridades publicas.

f) En ningun caso se transferiran os seus datos persoais a un terceiro pais nin a
unha organizacion internacional.

g) Os datos subministrados conservaranse nos arquivos do Inorde de forma

indefinida, para os Unicos efectos da suUa conservacion conforme ao disposto na

lexislacion sobre arquivos do sector publico e na lexislacion sobre patrimonio documental
cultural.

h) Os interesados poderan solicitar en todo momento da Presidencia do Inorde o
acceso aos seus datos, asi como a sua rectificacion, de ser o caso.

i) Podera solicitarse a limitacion do tratamento dos ditos datos, referida & sua
publicacion, unha vez transcorrido o prazo de catro anos previsto nas presentes bases.

j) Os dereitos sinalados neste apartado poderan exercerse mediante escrito
dirixido & Presidencia do Inorde.

k) De conformidade co disposto no artigo 20.3 do Regulamento UE 2016/679, non
sera de aplicacion o dereito a portabilidade dos datos subministrados ao Inorde neste
procedemento.

|) En todo caso, o interesado podera formular as reclamacions que considere
oportunas en relacion co tratamento dos seus datos persoais ante a Axencia Espafiola de
Proteccion de Datos.

m) A falla de subministracion ao Inorde dos datos persoais requiridos, ao constituir
un requisito legal para a seleccion de beneficiarios dara lugar a exclusion dos
interesados.

n) En ningun caso se procedera & adopcion de decisions automatizadas nin a
elaboracion de perfis persoais cos datos subministrados, que non seran obxecto de
tratamentos diferentes aos expresamente previstos nesta clausula.

Decimo novena. Normativa aplicable.

En todo o non disposto nestas bases, seralles de aplicacion, a presente
convocatoria e as subvencions que se concedan ao seu abeiro, o disposto nas bases
de execucion do orzamento xeral da Deputacion Provincial de Ourense para 2025, en
particular no seu titulo IX, Subvenciéns, e na normativa de subvencions aplicable a
administracion local, asi como na lexislacion vixente en materia de réxime xuridico do

sector publico e do procedemento administrativo comun das administracions publica.

ANEXO |

SOLICITUDE SUBVENCION PARA PARA LA ACCIONES DE DINAMIZACION Y
PROMOCION DEL COMERCIO 2025

D/D.2 DNI/NIE
REPRESENTANTE LEGAL DA CIF

ENDEREZO PROVINCIA CODIGO POSTAL
TELEFONO FIXO TELEFONO MOBIL

ENDEREZO ELECTRONICO DE AVISO A EFECTOS DE NOTIFICACIONS

EXPON:

1. Que a entidade que represento cumpre 0s requisitos esixidos na convocatoria de
subvencions para a financiacion de accions de dinamizacion e promocion do comercio
local realizadas por asociaciéns de comerciantes da provincia de Ourense e tamén por
asociacions empresariais municipais ou comarcais da provincia de Ourense das que
formen parte comerciantes durante o ano 2025.

2. Que autoriza o Inorde para consultar, se é o caso, a través das plataformas de
intermediacion de datos das administracions publicas ou das redes corporativas o CIF
da entidade, o DNI do seu representante legal e as certificacions de estar o dia das
obrigacions tributarias e da Seguridade Social.

3. Que a entidade asume todos 0s compromisos e normas que rexen a convocatoria.

SOLICITA SUBVENCION PARA O SEGUINTE PROXECTO:

DENOMINACION DO PROXECTO

ORZAMENTO DO PROXECTO

CONTIA SOLICITADA

Na data e lugar da sinatura electronica.

ANEXO I
DECLARACION

Don/na con

DNI en representacion de
con

CIF

DECLARO:

- Que non me atopo incurso/a en ningun dos supostos de incompatibilidade aos
que se refire o artigo 13.2 d) da Lei Xeral de Subvencions.

- Que a entidade 6 que represento non se atopa incursa en ningunha das
prohibiciéns contidas nos apartados 2 e 3 do artigo 13 da Lei Xeral de
Subvencions.

Para que conste, aos efectos previstos no artigo 13 da Lei 38/2003, do 17 de
novembro, xeral de subvencions,

Na data e lugar da sinatura electrénica.

ANEXO Il
DECLARACION
Don/na con
DNI en representacion da
con
CIF DECLARA que presentou a/s solicitude/s e lle foi/foron

concedida/s, se € 0 caso, a/s seguinte/s axuda/s para os mesmos fins:

Organismo ou entidade Data Concesioén (1) Contia

ao que solicita solicitude

(1) No caso de estar pendente a resolucion dalgunha solicitude, indicarase pendente

na columna. No caso de solicitudes denegadas, farase constar denegada.

O Non ter solicitado nin, en consecuencia, terlle sido concedida ningunha axuda para

o0 mesmo fin, sexan publicas ou privadas.

Na data e lugar da sinatura electrénica.

ANEXO IV

DECLARACION RESPONSABLE SOBRE A NATUREZA DO IVE

Don/Dona con
DNI ndmero , COmMo da
entidade con
NIF numero , en relacion coa documentacion administrativa

correspondente a subvencion,
DECLARA:

Primeiro. Que o IVE soportado contido nos xustificantes de gasto presentados con
ocasion da xustificacion da subvencion anteriormente referenciada, ten a natureza de

(marcar opcién que corresponda):
1. IVE soportado non deducible (non se liquida nin compensa IVE)
2. IVE soportado deducible (liquidase ou compénsase IVE) (1)

(1) No suposto de marcar o punto 2, é obrigatorio presentar, xunto coa presente

declaracion responsable, o modelo 390 (Resumo anual do IVE do exercicio anterior).

Segundo. No caso de aplicar rateo no modelo 390, indicar a situacion do rateo do ano

en curso.

1. Que no ano en curso, se mantén a mesma porcentaxe de rateo, tal e como consta

no modelo 390 achegado.

2. Que no ano en curso, non se mantén a mesma porcentaxe de rateo, tal como consta

no modelo 390 aportado.
Indicar a nova porcentaxe de rateo
E para que conste, para os efectos oportunos, asino esta declaracion responsable en

Na data e lugar da sinatura electronica.

